
 Oliy ta’lim muassasasi talabalarni yillar davomida o‘qitish, bilimini oshirish 

bilan birga ularni turli faoliyat turlariga yo‘naltirishi, o‘z istaklariga erishishga 

yordamlashishi lozim. Biroq bugungi kunda mamlakatimizda joriy qilingan oliy 

ta’lim tizimi juda keng maqsad yo‘lida harakat qiladi. Oliy ta’lim muassasalarida 

innovatsion texnologiyalardan foydalanish jarayoni fanlarning mazmunida ham, 

o‘qitishning usullari, vositalari va shakllarida ham namoyon bo‘ladi. Oliy pedagogik 

ta’lim muassasalari talabalarida kasbiy tayyorgarlikni shakllantirish va uni 

rivojlantirish, mazkur jarayonga nisbatan tizimli, kompleks yondashuvni taqozo 

etadi. Yangilangan ta’lim tizimini joriy etishda har bir o‘qituvchining o‘z faniga va 

barkamol avlod ta’lim-tarbiyasiga oid yangiliklarni muntazam o‘rgana borib, ularni 

o‘z mehnat faoliyatida izchil qo‘llay bilish mahoratiga ega bo‘lishi bugungi kunning 

muhim talabidir. Bugungi davr dunyo ta’limi oldiga ham katta vazifalarni 

qо‘ymoqda. Bunda qо‘yilgan asosiy talab yosh avlodni ma’naviy-axloqiy va 

intellektual rivojlantirishni sifat jihatidan yangi darajaga kо‘tarish, tez 

о‘zgarayotgan dunyoga moslashishni о‘rgatishdan iboratdir. Shu bilan birga о‘quv-

tarbiya jarayoniga ta’limning innovatsion shakllari va usullarini joriy etishga 

qaratilgan. 

 Oliy ta’lim mazmuni va innovatsion texnologiyalarni qo’llash alogoritmi. 

(Fanlararo o’qitishda talaba jarayon va hodisalarni ongli ravishda tahlil 

qiladi, modellashtiradi va innovatsion texnologiyalar bo’yicha bilimi 

rivojlanadi). 

 
Yuqorida keltirilgan chizmada fanlararo o‘qitishda talaba turli jarayon va 

hodisalarni ongli ravishda tahlil qilishni, modellashtirishni va innovatsion ta’lim 

texnologiyalaridan foydalanishni rivojlantirishini namoyon etadi. 

O‘quv-tarbiya jarayonida bilim, ko‘nikma, malaka va umumiy 

kompetensiyalarning shakllanganligini nazorat qilish muhim o‘rin egallaydi. 

Xususan, nazorat funksiyalari bir qator vazifalar va talablarni keltirib chiqarishi 

mumkin. Talabalar bilimini nazorat qilish va baholashni to‘g‘ri yo‘lga qo‘yish, 

ularda o‘tilgan fanlarga nisbatan ijodiy yondashish, mustaqil fikrlash, o‘z bilimini 

doimiy ravishda oshirish, adabiyotlardan keng foydalanishni yo‘lga qo‘yish 

demakdir. Shu bilan birga, o‘qituvchi va talaba o‘rtasidagi uzviy bog‘lanishni 

yuzaga keltiradi, yana o‘qitishning o‘zaro aloqador ikki vositasini yuzaga keltiradi. 

Bunda professor-o‘qituvchilarning ma’ruza va amaliy mashg‘ulotlarga puxta 

tayyorgarlik ko‘rishi, baholashga doir me’yor va mezonlarni, savolnomalar, test 

savollari va turli boshqotirmalar hamda tayanch tushunchalarni tuzishdagi 

mas’uliyatli yondashish va tinimsiz mehnati yotadi.  

2020-2021 o‘quv yilidan boshlab respublika oliy ta’lim muassasalarida o‘quv 

jarayonini bosqichma-bosqich kredit-modul tizimiga o‘tkazish tartibi joriy etildi. 

O‘zbekiston Respublikasi Prezidentining 2019 yil 8 oktyabrdagi farmoni bilan 

tasdiqlangan “O‘zbekiston Respublikasi oliy ta’lim tizimini 2030 yilgacha 

• Ma'ruza, seminar trening

• Amaliy mashg'ulotlar 

• Laboroatoriya ishlari

• Darslik va boshqa 
adabiyotlar bilan mustaqil 
ishlash

O'quv materillarini

• Televizor, radio, virtal ta'lim

• Axborot resurslari

• Didaktik va rolli o'yinlari

• Mutaxassis- olimlarning 
seminarlarda ishtiroki

Kuzatish va 
eksperemental tahlil • Innovatsion ta'lim

• interfaol ta'lim

• muammoli ta'lim

• rivojlantiruvchi ta'lim

Ta'lim 
texnologiyalari 

rivojlantirish konsepsiyasi”ga ko‘ra, mamlakatdagi OTMlarning 85 foizi 2030 

yilgacha bosqichma-bosqich kredit-modul tizimiga o‘tishi rejalashtirilgan. Unga 

ko‘ra, universitetda o‘tiladigan har bir fan endilikda undagi o‘qish yuklamasi 

miqdoriga qarab, kreditlarda aks etadi. Masalan, har bir fan o‘rtacha 5, 6 yoki 7,5 

kreditlarda aks etishi mumkin. Talaba esa har semestr, o‘quv yilida muayyan 

miqdorda kreditlar to‘plab borishi mumkin va bu miqdorga qarab, unga bakalavr 

yoki magistr darajasi beriladi.  

ECTS – Yevropa Kredit Transfer Tizimi 1989 yilda asos solingan bo‘lib, 

Yevropa davlatlari tomonidan ishlab chiqilgan, tekshirilgan va takomillashtirilgan 

kreditlarni taqsimlash tizimidir. ECTS tizimida talaba olgan bilimining bahosini bir 

davlatdan (OTMdan) ikkinchi davlatga (OTMga) erkin ko‘chishini, erishilgan 

ko‘nikma va malakasini erkin tan olinishini, pirovardida barchasini hisobga olib 

daraja (diplom) olishini nazarda tutuvchi tizimdir. ECTS tizimida ta’lim olishning 

barcha turlari (kunduzgi, kechki, sirtqi, masofaviy) va o‘quv yuklamasining barcha 

ko‘rinishlari (ma’ruza, amaliyot, laboratoriya v.h) uchun qo‘llanilishi mumkin 

Kredit-modul tizimida 1 kredit o‘rtacha 25-30 akademik soatlik o‘quv 

yuklamasiga teng. Ya’ni talaba muayyan fandan tegishli kreditlarni to‘plashi uchun 

ma’lum miqdordagi o‘quv yuklamasini o‘zlashtirishi zarur. O‘quv yuklamasi 

bakalavriatda- 40-50% auditoriya soati, 50-60% mustaqil ish soatiga, 

magistraturada- 30% -40% auditoriya soati, 60-70% mustaqil ish soatiga (malakaviy 

amaliyot va bitiruv malakaviy ishlari bundan mustasno) bo‘linadi. Oliy ta’lim 

muassasasi kengashi tomonidan kreditning soatlardagi miqdori va o‘quv yuklamasi 

miqdori belgilanadi va oliy ta’lim muassasasi veb-sahifasida shaffof tarzda 

joylashtirilishi kerak bo‘ladi. 

